
2013-cü  ildə  şöbədə “Diferensial tənliklər üçün sərhəd məsələlərinin 
tədqiqi”  mövzusu  üzrə  7  elmi   tədqiqat  işi  aparılmışdır. Şöbədə 12 elmi işçi, 2 
laborant, 2 dissertant və 1 doktorant çalışır. 

Şöbədə alınmış mühüm nəticələr 
1. “Bir sinif yüksək tərtib yarımxətti hiperbolik tənliklər sistemi üçün Koşi 

məsələsinin həllərinin asimptotikası”.  İcraçı:     Əliyev Ə.B.  

İşdə dissipasiyalı  Kleyn - Qordon sistemi üçün    Koşi məsələsinə baxılmış,  
qlobal həllin varlığı  və  yoxluğu,  və  məsələyə  uyğun  potensial  çuxur  
araşdırılmışdır. 

 2. “Yüksək tərtib cırlaşan parabolik tənliklərin həllərinin özünü aparması”. 
İcraçı: Hacıyev T.S. 

Yüksək tərtib parabolik qeyri-xətti tənliklərə baxılmış, tənliyin əmsalları 
cırlaşan və artım şərtlərini ödədikdə uyğun Dirixle məsləsinin həlləri məhdud 
qeyri-hamar və qeyri məhdud oblastlarda öyrənilmişdir. Onlar üçün həllin özünü 
aparması haqqında qiymətləndirmələr alınmış və qeyri məhdud oblastlarda 
yeganəlik sinifləri tapılmışdır. 

